
ПРАВНА ЗАШТИТА 
ВО УПРАВНАТА 
ПОСТАПКА 
 

Жаклина Костова 

  

 

 



Право на правни лекови 

 ПРАВНИ ЛЕКОВИ 

Странката има право на правна заштита против секое управно 
дејствие/пропуштање на управно дејствие, ако тврди дека со тоа 
дејствие или пропуштање се повредени нејзините права или правни 
интереси. 

 Правни лекови се: 

- жалбата, 

- повторувањето на постапката и  

- приговорот.  

Исцрпувањето на жалбата/приговорот е предуслов за поведување спор 
пред надлежниот суд, ако со закон е загарантирана жалбата, односно 
приговорот.  

Кога жалбата, односно приговорот не се загарантирани со закон, 
странката има право да поведе управен спор.  

 



Водење на жалбена постапка пред 

второстепен орган  

 Жалба: содржина и форма, рок за изјавување и предавање на 
жалбата 

 Постапување на првостепениот орган по жалбата 

 Постапување на второстепениот орган по жалбата 

 Мериторно одлучување на второстепениот орган 

 Достава на решението по жалба 

 Повторување на постапката 

 Управен приговор 

 Вонредни случаи на укинување и поништување на управни акти 

 Најчести грешки и дилеми при примена на ЗОУП во второстепена 
постапка  

 

 



Жалба 

 Содржина и форма на жалбата 

Се поднесува во писмена форма, и во неа се наведува: 

- управниот акт што се побива или за кој странката поднела барање, но не 
добила одговор од органот,  

- органот надлежен за донесувањето/пропуштањето на актот и  

- причините поради коишто го побива управниот акт/неговото пропуштање.  

Секој поднесок, се смета за жалба ако намерата на странката да го оспори 
актот е доволно јасно изразена. 

Во жалбата може да се изнесуваат нови факти/докази, но жалителот е 
должен да образложи зошто не ги изнел во првостепената постапка. Во тој 
случај, ако во постапката учествуваат две/повеќе спротивставени странки, се 
приложуваат онолку преписи колку што има странки.  

Органот доставува до секоја странка препис од жалбата со можност да се 
изјасни за новите факти и докази, во рок од мин. 8, макс. 15 дена. 

 



Жалба 

 Рок за изјавување жалба - 15 дена од денот на доставувањето, односно 
известувањето за управниот акт, освен ако со посебен закон не е определен 
подолг рок.  

 Откажување од жалбата - до донесувањето на управниот акт од 
второстепениот орган. 

При откажување од жалбата, органот донесува управен акт со кој ја запира 
постапката и за тоа ја известува странката, која не може да го отповика 
откажувањето од жалбата. 

 Рок за постапување по жалбата на второстепениот орган 

- без одлагање, а најдоцна во рок од  60 дена  од денот на предавање на 
жалбата и сите списи на предметот од првостепениот орган на 
второстепениот орган. 

Кога второстепениот орган нема да го реши предметот во тој рок, странката 
има право да поведе управен спор.  

 

 



Жалба 

 Одложно дејство на жалбата 

Во текот на рокот за жалба управниот акт не може да се изврши.  

Жалбата го одлага правното дејство на управниот акт додека управниот акт 
донесен врз основа на жалбата не се достави на странката, освен во случај 
кога со закон е утврдено дека жалбата не го одлага извршувањето. 

По исклучок, одложното дејство на жалбата може да се укине ако е потребно 
да се преземат итни мерки за јавниот интерес, или ако поради одлагање на 
извршувањето на странката би и била нанесена штета што не би можела да се 
надомести.  

Укинувањето на одложното дејство се прави со посебен управен акт, кој 
содржи детално образложение.  

Против укинувањето на одложното дејство може да се поведе управен спор во 
рок од 7 дена од денот на приемот на управниот акт.  

 



Постапување на првостепениот орган по жалбата 

 Предавање на жалбата 

- непосредно до второстепениот орган, кој наредниот ден, електронски ја доставува до 
првостепениот орган и бара истиот во рок од 7 дена да испита дали жалбата е 
допуштена/навремена/изјавена од овластено лице. 

Ако жалбата е доставена до првостепениот орган, тој во рок од 7 дена ќе испита дали 
жалбата е допуштена/навремена/изјавена од овластено лице. 

Недопуштената, ненавремената или од неовластено лице изјавената жалба првостепениот 
орган треба да ја отфрли, за што во рок од 7 дена, електронски го известува второстепениот 
орган. 

На пример доколку Управата за имотно правни работи  прими жалба против решение со 
кое се одбива барањето за приватизација, и  притоа утврди дека жалбата е ненавремена 
или изјавена од неовластено лице, ќе донесе решение со кое ќе ја отфрли. Овластеното 
службено лице најдоцна во рок од 7 дена по донесување на решението за отфрлање на 
жалбата по електронски пат ќе ја извести Државната комисија како второстепен орган кој е 
надлежен да одлучува по жалби против решенија за приватизација.  

Против управниот акт со кој е отфрлена жалбата, странката има право на жалба. Ако 
органот што решава по жалбата најде дека жалбата е оправдана, ќе реши истовремено и 
по жалбата што била отфрлена. 

 



Постапување на првостепениот орган по жалбата 

 Кога првостепениот орган утврди дека жалбата е допуштена и оправдана, ќе го замени 
управниот акт што се побива со нов акт и во рок од 7 дена од приемот на жалбата 
електронски ќе го достави управниот акт до второстепениот орган. Против новиот управен 
акт странката повторно има право на жалба.  

 Кога првостепениот орган ќе утврди дека жалбата е допуштена, а не е оправдана, без 
одлагање, а најдоцна во рок од 7 дена, електронски ќе ја испрати жалбата до 
второстепениот орган заедно со сите списи од предметот и одговор на жалбата.  

 Во случај на молчење на управата, ако првостепениот орган не го донесе управниот акт во 
рок од 7 дена од приемот на жалбата, тој без одлагање електронски ја испраќа жалбата 
до второстепениот орган заедно со сите списи и писмено објаснување за причините 
поради коишто не го издал бараниот управен акт во рок од 7 дена. 

 Пример: Доколку второстепениот орган утврди дека јавниот орган нема можност за 
електронска комуникација, треба да изготви службена белешка во која ќе ги наведе 
причините зошто управниот предмет е комунициран со јавниот орган по писмен пат 
наместо по задолжителниот електронски пат. Јавниот орган е должен доколку жалбата му 
е доставена преку него при испраќање на жалбата по писмен пат ако не е возможно 
односно нема услови и капацитети да има електронска комуникација со второстепениот 
орган да изготви службена белешка во која ќе ги наведе причините зошто управниот 
предмет е комунициран по писмен пат. 



Постапување на второстепениот орган по жалбата 

 ВТОРОСТЕПЕНИОТ ОРГАН МОЖЕ ДА ПОСТАПИ НА СЛ.НАЧИНИ:  

1.Да ја отфрли жалбата - ако утврди дека е недопуштена/ненавремена/ изјавена од 
неовластено лице.  

2. Да ја одбие жалбата ако утврди дека:  

- постапката што му претходела на управниот акт е спроведена правилно и дека 
управниот акт е правилен и заснован на закон, а жалбата неоснована. 

- во првостепената постапка имало недостатоци, но тие се такви што не можеле да 
имаат влијание врз решавањето на работата. 

- првостепениот управен акт е заснован на закон, но поради други причини, а не 
поради оние кои се наведени. Во овој случај второстепениот орган во својот управен 
акт ќе ги изложи тие причини, а жалбата ќе ја одбие.  

3. Да го огласи управниот акт за ништовен: ако утврди дека во првостепената постапка 
е сторена неправилност која управниот акт  го прави ништовен, како и оној дел од 
постапката што е извршена по таа неправилност. 

 



4. Да го поништи управниот акт по службена должност ако утврди дека првостепениот 
управен акт  го донел ненадлежен орган, и предметот ќе му го достави на надлежниот 
орган на решавање. 

5. Да ја уважи жалбата, да го поништи првостепеното решение, а предметот да го врати 
на повторна постапка кога: 

- фактите се нецелосно/погрешно утврдени; 

- не се водело сметка за правилата на постапката што би биле од влијание за 
решавањето на работата; 

- диспозитивот на побиваниот управен акт е нејасен или е во противречност со 
образложението.  

По уважување на жалбата, второстепениот орган во управниот акт со кој го укинува или 
поништува управниот акт на јавниот орган е должен да даде јасни насоки како да 
постапи јавниот орган при повторното постапување и одлучување. Против новиот 
управен акт странката повторно има право на жалба. 

6.  Како треба да постапи второстепениот орган доколку добие жалба со списи од 
овластено лице службено лице, а жалбата не е потпишана? Второстепениот орган е 
должен да го повика жалителот за да ја доуреди жалбата односно да ја потпише.  

 

Постапување на второстепениот орган по жалбата 



Работа на првостепениот орган  
по целосно или делумно уважена жалба 

 Првостепениот орган е должен во целост да постапи по насоките на 
второстепениот орган кога е уважена жалбата и предметот е вратен на 
повторно решавање. 

 Првостепениот орган е особено должен да ги изведе и прибави сите 
дополнителни докази од значење за утврдување на фактичката состојба, а 
чие изведување го наредил второстепениот орган. 

 Кога првостепениот орган по втор пат решава за ист предмет, по повод 
уважена жалба должен е да го реши предметот во рок од 30  дена.  

 Доколку првостепениот орган не постапи по насоките на второстепениот 
орган, во случај на повторна жалба, второстепениот орган е должен за 
непостапувањето да го извести органот кој врши инспекциски надзор. 



Работа на првостепениот орган  
по целосно или делумно уважена жалба 

 Како треба да постапи овластеното службено лице кога второстепениот орган ќе 
му го поништи управниот акт, но нема да му даде јасни насоки за постапувањето 
при повторно постапување на првостспениот?  Доколку второстепениот орган 
постапувајќи по жалба донесе одлука со која ќе го поништи управниот акт на 
овластеното службено лице, но нема да даде јасни насоки како треба да 
постапува при повторно постапување и одлучување, овластеното службено лице 
е должно да постапува согласно материјалните и процесните законските 
одредби. 

 Како треба да постапи овластеното службено лице кога станува збор за управна 
постапка со две спротивставени страни, во случај кога второстепениот орган со 
управен акт го поништил актот и предметот го вратил на повторно одлучување, ако 
е должно да донесе повторно управен акт во рок од 30 дена, а страната која ја не 
е задоволна од одлуката на второстепениот орган поднесе тужба за управен 
спор пред управниот суд?  Во вакви случаи, првостепениот орган за време на 
повторното разгледување и одлучување е потребно да изврши проверка до 
Управниот суд дали против управниот акт на второстепениот орган е заведен 
управен спор.  

 

 



Постапување на второстепениот орган по жалбата 
- Мериторно одлучување - 

 Второстепениот орган може истиот предмет да го врати на првостепениот орган 
само еднаш, без оглед на причините или пропустите во првостепената постапка. 

 Кога постапува по изјавена жалба против управен акт по втор пат, постапувајќи по 
жалбата должен е самиот да го реши предметот. 

Ако утврди дека во првостепениот акт погрешно се оценети доказите, изведен е 
погрешен заклучок за фактичката состојба, погрешно е применет правниот пропис, 
или најде дека врз основа на слободна оцена требало да се одлучи поинаку, ќе го 
поништи првостепениот управен акт и сам ќе ја реши работата. 

Ако утврди дека управниот акт е правилен  во однос на утврдените факти и 
примената на законот, но целта поради која е донесен може да се постигне и со 
др.средства поповолни за странката, тогаш ќе го измени првостепениот управен акт  
во таа смисла. 

На пример, доколку Управата за имотно правни работи по поништено решение за 
приватизација од страна на Државната комисија повторно донесе негативно 
решение, по повторно изјавена жалба од страна на странката, Државната комисија, 
како второстепен орган, е должен да одлучи по управната работа односно да 
донесе мериторна одлука по основ на управната работа, во овој случај да донесе 
решение со кое на лицето ќе му признае право на приватизација.  

 



Постапување на второстепениот орган по жалбата 
- Мериторно одлучување - 

 Првостепениот орган е должен да го спроведе управниот акт на второстепениот орган. 

 Во кој рок, второстепениот орган кој одлучува мериторно треба да одлучи по 
предметот? 

Без разлика на тоа кој пат одлучува по предметот, крајниот рок за одлучување по пат на 
поништување и враќање на повторно одлучување кај овластеното службено лице или 
мериторно одлучува е 60 дена од денот кога му се доставени списите од предметот од 
страна на првостепениот орган. Ова би значело дека рокот од 60 дена во однос на 
странката не е преклузивен, туку тој би можел да биде и подолг во зависност од тоа кога 
предметот со списите му е доставен на второстепениот орган.  

На пример, доколку жалбата е доставена директно до Државната комисија, таа ја 
препраќа жалбата на Управата за имотно правни работи која е должна во рок од 7 дена 
да му го достави предметот со сите списи. Доколку првостепениот орган во овој случај му 
го достави предметот на второстепениот орган седмиот ден, а второстепениот орган 
поради обемот на работата или поради сложеноста на предметот го реши и донесе 
решение по него на 58 ден од доставата на предметот со сите списи, странката најрано 
би го добила решението по 66 дена од поднесувањето на жалбата. 



Постапување на второстепениот орган по жалбата 

 Со цел правилно решавање на работата, второстепениот орган може 

по повод жалбата да го измени првостепениот управен акт во корист на 

жалителот и покрај барањето поставено во жалбата, а во рамките на 

барањето поставено во првостепената постапка, ако со тоа не се 

повредува правото на др. лице. 

 Одредбите од ЗОУП за управен акт соодветно се применуваат и врз 
управните акти што се донесуваат по жалбата. 

 Во образложението на второстепениот управен акт  мора да се оценат 

и сите наводи од жалбата.  



 

Жалба во случај на молчење на управата 

 

 Доколку второстепениот орган прими жалба заради молчење на 
администрацијата, должен е да постапи по истата и доколку утврди дека 
јавниот орган не го донел управниот акт во законскиот рок од 30 или 60 
дена, тој треба со управен акт да му наложи да донесе управен акт 
најдоцна во рок од 30 дена по приемот на налогот 

 Кога второстепениот орган ќе утврди дека причините поради коишто 
првостепениот управен акт не бил донесен не се оправдани, тој самиот 
решава за барањето на странката во рок од 30 дена по приемот на 
жалбата, или ќе му наложи на првостепениот орган да го донесе 
бараниот управен акт во рок од 15 дена по приемот на налогот. 

 Во случај на повторно молчење на првостепениот орган, второстепениот 
орган е должен самиот да ја реши работата. 

 



Постапување на второстепениот орган по жалбата 

 Достава на решението по жалба 

Второстепениот орган го испраќа своето решение, со списите на 
предметот, електронски до првостепениот орган, кој е должен решението 
да го достави до странките во рок од 8 дена од денот на приемот на 
решението со списите.  

Доколку странката побара управниот акт да се издаде електронски, 
второстепениот орган го доставува управниот акт непосредно до 
странката. 

Доколку странката побара управниот акт да и се достави  писмено, 
првостепениот орган е должен управниот акт добиен од второстепениот 
орган да го завери дека е верен на оригиналот. Така заверени управните 
акти се конечни и извршни. 

 



Повторување на постапката 

 Причини за повторување на постапката 

Кога рокот за поднесување жалба против управен акт истекол, јавниот орган што го 
издал актот ја повторува постапката на барање од странката поради следните 
исклучителни причини: 

- се дознае за нови факти, се најде/стекне можност да се употребат нови докази кои 
сами или во врска со веќе изведените и употребените докази, би можеле да доведат 
до поинаков управен акт, ако тие факти/докази биле изнесени или употребени во 
поранешната постапка;  

- управниот акт е донесен врз основа на лажна исправа/лажен исказ на 
сведок/вештак, или ако дошол како последица од некакво дело казниво според 
Кривичниот законик;  

- управниот акт се заснова врз пресуда донесена во кривична постапка, а таа 
пресуда е правосилно укината;  

- управниот акт е поволен за странката и е донесен врз основа на невистинити наводи 
на странката, со кои органот што ја водел постапката бил доведен во заблуда;  

 



Повторување на постапката 

- управниот акт на органот што ја водел постапката се заснова врз некое 
претходно прашање, а надлежниот орган тоа прашање подоцна го решил 
поинаку во суштествените точки;  

- во донесувањето на управниот акт учествувало службеното лице кое според 
закон морало да биде изземено;  

- управниот акт го донело службеното лице на надлежниот орган што не било 
овластено за негово донесување;  

- колегијалниот орган што го донел управниот акт не решавал во составот 
предвиден со важечките прописи или ако за управниот акт не гласало 
пропишаното мнозинство;  

- на лицето кое требало да учествува во својство на странка не му била дадена 
можност да учествува во постапката и  

- странката не ја застапувал застапникот по закон, а според законот требало да 
ја застапува. 

- Постапката се повторува само ако странката, без своја вина, не била во 
состојба во поранешната постапка да ги изнесе причините поради кои бара 
повторување, особено по пат на правен лек. 

 



Повторување на постапката 

- Барање и рок за повторување на постапката - Странката може да го поднесе барањето 
за повторување во рок од 30 дена откако дознала за причините за повторувањето на 
постапката.  

По истекот на периодот од 3 години од денот кога странката била известена за управниот 
акт, не може да се побара повторување на постапката. 

 Дали само во случај кога е истечен рокот за поднесување жалба против управен акт и 
тој станал правосилен, овластеното службено лице ја повторува постапката по барање 
од странката или ја повторува постапката и кога правосилноста настапила бидејќи е 
истечен рокот за поднесување тужба за управен спор против управниот акт?  

 - Во овој случај, ЗОУП предвидува повторување на постапката само во случај на управен 
акт против кој е предвидена жалба како правен лек, а не и тужба за управен спор. Ова 
прашање ќе се покаже многу ограничувачко во практиката од причина што добар дел од 
постапките во прв степен завршуваат со конечност на управниот акт, против кој најчесто е 
дозволен управен спор.  

 Правни последици од повторувањето на постапката 

Ако јавниот орган утврди дека барањето за повторување на постапката е основано, тој 
соодветно ќе го измени или поништи побиваниот управен акт со нов управен акт. Во 
спротивно, јавниот орган ќе го отфрли барањето со управен акт. Против управниот акт со 
кој се отфрла барањето за повторување на постапката може да се поведе управен спор 
пред надлежен суд. 

 



 
Управен приговор 

 

 Странките на кои не им е постапено по барањето за издавање на реален акт или со 
издадениот им се повредени права, можат да поднесат управен приговор само до 
јавниот орган кој го издал или не го издал реалниот акт.  

- На пример, доколку едно лице побара имотен лист од Катастарот за недвижности за 
својот имот и притоа утврди дека дел од имотот не му е запишан или во меѓувреме му е 
избришан, има право да поднесе управен приговор до Катастарот за недвижности и да 
бара заштита на неговото право на сопственост.  

 Приговор може да изјави и корисник на јавна услуга од општ интерес кога смета дека 
давателот на услугите ги повредил неговите права или правни интереси, до јавниот орган 
што издава дозволи, врши надзор или контрола над давателот на услугите (и тој решава 
без одлагање, најдоцна за 15 дена). И против овој управен акт може да се поведе 
управен спор. 

- На пример, доколку заедница на граѓани немаат доволен напон на електрична енергија 
која ја обезбедува оператор за дистрибуција на електрична енергија, тие имаат право 
да поднесат приговор до Регулаторната комисија за енергетика за квалитетот на јавната 
услуга која ја обезбедува давателот односно операторот за дистрибуција на електрична 
енергија.  

 



 

Управен приговор 

 

 Јавниот орган решава за приговорот без одлагање, а најдоцна во рок од 15 дена 
по приемот на приговорот. Против овој управен акт може да се поведе управен 
спор. 

 Дали постои правен лек против управните акти донесени по управните 
приговори и приговор против давателите на јавните услуги? 

- Против управниот акт донесен по управен приговор како и против управниот акт 
донесен по приговор против давател на јавни услуги е дозволен управен спор 
пред Управниот суд на Република Македонија.  

- Пример, кога Агенцијата за катастар на недвижности со управен акт го одбие 
приговорот кој странката го поднела против реалниот акт, странката има право 
да го оспори управниот акт на Управата во постапка за управен спор пред 
Управниот суд.  

- Исто така, во случај кога Агенцијата за електронски комуникации го одбие 
приговорот против давател на јавни услуги односно операторот кој обезбедува 
комуникациски услуги, странката има право да покрене управен спор против 
управниот акт со кој Агенцијата го одбила нејзиниот приговор. 

 



Вонредни случаи на укинување и поништување на 
управни акти 

 1. Менување и поништување на управен акт во врска со 

управен спор 

- Јавниот орган против чиј управен акт навремено е поведен управен 

спор може, до окончувањето на спорот, ако ги уважува сите барања 

на тужбата, да го поништи или измени својот управен акт од оние 

причини од кои судот би можел да го поништи утужениот управен акт, 

ако со тоа не се повредува правото на странката во управната 

постапка или на трето лице.  



Вонредни случаи на укинување и поништување на 
управни акти 

2. Укинување и менување на правосилен управен акт со согласност или по 
барање на странката 

 - СО СОГЛАСНОСТ НА СТРАНКАТА – кога со правосилен управен акт странката 
стекнала некое право, а органот што го донел смета дека во тој акт неправилно е 
применет материјалниот закон, може да го укине/измени актот за усогласување 
со законот, само ако странката се согласи со тоа и ако со тоа не се повредува 
правото на трето лице.  

 - ПО БАРАЊЕ НА СТРАНКАТА - под истите услови, може да се укине/измени и 
правосилен управен акт кој е неповолен за странката. Ако органот најде дека 
нема потреба да се укине/измени управниот акт, должен е за тоа да ја извести 
странката. 

 



Вонредни случаи на укинување и поништување на 
управни акти 

 Измената на управниот акт дејствува само во иднина. 

 Новиот управен акт го донесува првостепениот орган што го донел 

управниот акт, а второстепениот орган само кога со свој акт одлучил за 

работата. Ако тој орган е укинат/престанал да биде надлежен, актот го 

донесува органот што е надлежен за таа работа во време на донесувањето. 

 Жалба против новиот акт е допуштена само ако тој управен акт го донел 

првостепениот орган. Ако управниот акт го донел второстепениот орган, 

против тој акт може да се поведе управен спор. 

 



Вонредни случаи на укинување и поништување на 
управни акти 

3. Вонредно укинување - Извршниот управен акт може да се укине само ако тоа е со цел 
отстранување на тешка и непосредна опасност по животот и здравјето на луѓето, јавната 
безбедност, јавниот мир и поредок, јавниот морал, ако тоа неможе да се отстрани со 
др.средства со кои помалку би се засегнувало во стекнатите права.  

- Укинувањето може да биде делумно, во обем колку што е неопходно да се отстрани 
опасноста/да се заштитат наведените општи јавни интереси. 

- Ако управниот акт го донел првостепениот орган, тој управен акт го укинува 
второстепениот орган/органот што врши надзор. 

 Кога станува збор за вонредно укинување, кој е второстепениот орган кој треба да го 
укине решението кое го донело овластеното службено лице?  

 Во овој случај, под второстепен орган се смета Министерството ако тоа не се јавува како 
првостепен орган. Но ако Министерството е првостепен органот тогаш второстепен орган 

кој треба да го укине решението е Државната комисија. На пример, во случај на 
социјална заштита, вонредно укинување врши Министерот за труд и социјална политика 
како второстепен орган додека како првостепен орган се јавува надлежниот Центар за 
социјални работи. Но кога станува збор за решение со кое се престанува договор за 
закуп на земјоделско земјиште, решение односно управен акт за престанување на 
договорот донесува Министерот за земјоделство, што значи дека, во тој случај, 

вонредното укинување на ова решение е во надлежност на Државната комисија.  



Вонредни случаи на укинување и поништување на 
управни акти 

 

Против новиот управен акт е допуштена жалба, само кога тој управен акт го донел 
првостепен орган. Во спротивно, може да се поведе управен спор. 

4. Огласување на управен акт за ништовен: 

- кој во управната постапка е донесен во работа од судска надлежност, или во 
работа за која воопшто не може да се решава во управна постапка;  

- со чие извршување би можело да се предизвика дело казниво според Кривичниот 
законик и др.закони;  

- чие извршување воопшто не е можно;  

- во случаи кога очигледно погрешно е применета определена законска одредба 
од материјалниот закон на штета на странката – нова одредба;  

- што го донел органот без претходно барање на странката, а со кој управен акт 
странката дополнително, изречно или молкум се согласила и  

- што содржи неправилност, која според некоја изречна законска одредба е 
предвидена како причина за ништовност.  



Вонредни случаи на укинување и поништување на 

 Управниот акт може во секое време да се огласи за ништовен по службена 

должност, или по предлог од странката. 

 Управниот акт може да се огласи за ништовен во целост или делумно. 

 Управниот акт го огласува за ништовен органот што го донел или второстепениот 

орган, а ако нема второстепен орган, органот што врши надзор над работата на 

органот. 

 Против управниот акт со кој некој акт се огласува за ништовен или се одбива 

предлогот на странката за огласување на управниот акт за ништовен е 

допуштена жалба. Ако нема орган што решава по жалбата, против таквиот 

управен акт може непосредно да се поведе управен спор. 

 

 



Вонредни случаи на укинување и поништување на 
управни акти 

 Правни последици од поништувањето и укинувањето 

Со поништувањето на управниот акт и со огласувањето за ништовен се 
поништуваат и правните последици што ги произвел таквиот управен акт. 

Со укинување на управниот акт не се поништуваат правните последици што 
управниот акт веќе ги произвел, но се оневозможува натамошно произведување 
на правни последици од укинатиот управен акт. 

Органот кој ќе дознае за управен акт со кој е повреден законот, а повредата може 
да биде причина за повторување на постапката, односно за поништување, 
укинување или менување на управниот акт, должен е без одлагање за тоа да го 
извести јавниот орган надлежен за поведување постапка и за донесување на 
управниот акт. 

 



Вонредни случаи на укинување и поништување на 
управни акти 

 Кој ЗОУП ќе се применува во случаи кога се работи за правосилен управен акт 
со кој управната постапката е окончана по претходниот зоуп, а поднесено е 
вонредно правно средство во моментот на важење на сегашниот зоуп?  

- Имајќи предвид дека управната работа е правосилно решена со претходниот 
ЗОУП, доколку странката или јавниот орган поднесе вонреден правен лек по него 
ќе се постапува согласно сегашниот ЗОУП. Пример, доколку лице кое не е 
вклучено, а по закон морало да биде вклучено најмалку преку давање на 
согласност во постапка која се водела за утврдување на правниот статус на 
бесправно изграден објект, изврши увид и утврди дека во постапката покрај 
недостаток на согласност има и лажни докази за објектот за кој општината донела 
решение кое е правосилно во 2014 година, може да бара тоа решение да биде 
прогласено за ништовно. Барањето за решението да биде прогласено за 
ништовно ќе треба да се поднесе согласно сегашниот ЗОУП, а не ЗОУП кој важел 
кога било донесено решението. 



 
Најчести грешки и дилеми при примена на ЗОУП во 

второстепена постапка  
 

 Најчести грешки и дилеми при примена на ЗОУП во второстепена 

постапка се јавуваат при: 

 Утврдување на надлежноста 

 Второстепено решение со кое се одбива жалбата содржи 

образложение со кое се оправдува недоволно образложеното 

првостепено решение 

 



Благодарам 

на 

вниманието! 


